
				இப்பக்கம் மெய்ப்பு பார்க்கப்படவில்லை
திருக்குறள் எளிய உரை இன்பம்

விளக்கு அற்றம் பார்க்கும் இருளேபோல், கொண்கன் முயக்கு அற்றம் பார்க்கும், பசப்பு. 56 விளக்கின் ஒளி எப்போது மறையும், அப்போது சூழ்ந்து கொள்ளலாம் என்று காத்துக் கொண்டிருக்கின்ற இருளைப் போல, என் காதலர் எப்போது பிரிவார். என் மீது எப்போது படரலாம் என்று எதிர்பார்த்து காத்துக் கொண்டு இருப்பதுபோல் இருக்கிறது இந்தப் பசலை நோய், புல்லிக் கிடந்தேன், புடைபெயர்ந்தேன்; அவ் அளவில், அள்ளிக்கொள்வற்றே, பசப்பு. #137 காதலரோடு தழுவிக்கிடந்தேன். பிறகு, சிறிது விலகிப் படுத்தேன்; அவ்வளவுதான்! அந்தச்சிறிது நேரப் பிரிவுக்குள், பசலை வந்து என்னைப் பற்றிக் கொண்டதே ‘பசந்தாள் இவள் என்பது அல்லால், இவளைத் துறந்தார் அவர் என்பார் இல். Hi8 என் மேனி, பிரிவுத் துயரால் பசலை அடைந்தது என்று தான் பார்ப்பவர்கள் சொல்கிறார்களே தவிர, என்னை விட்டு என் காதலர் பிரிந்து சென்றார் என்று ஒரு வார்த்தை கூட எவரும் சொல்வார் இல்லையே! என்ன அநியாயம்!

பசக்கமன் பட்டாங்கு, என்மேனி-நயப்பித்தார் நல் நிலையர் ஆவர்எனின் ! 1189 என் மேனி பசலை நிறம் அடையட்டுமே தன் பிரிவினால் என்னைச் சம்மதிக்கச் செய்த காதலர் உண்மையிலேயே நல்லவர் என்றால், என் மேனி நன்றாகப் பசலை நிறம் அடையட்டுமே எனக்குக் கவலை இல்லை.

பசப்பு எனப் பேர் பெறுதல் நன்றே-நயப்பித்தார் நல்காமை துற்றார்எனின். 1190 என் சம்மதம் பெற்று, என்னைப் பிரிந்து சென்ற காதலர் படும் துன்பத்தை ஊர்மக்கள் தூற்றாமல் இருந்தால் போதும். நான் பசலை நிறம் பெறுவது நன்மைதான்.

ரவாயில்லை.

